
Efni: Umsögn um frumvarp til laga um breytingu á búvörulögum, nr. 
99/1993, með síðari breytingum (umsjón og útgreiðsla 
beingreiðslna), 85. mál.

Samtök mjólkur- og kjötvinnslufyrirtækja, SMK, og Landssamtök sláturleyfishafa,
LS, gera sameiginlega eftirfarandi umsögn um ofangreint frumvarp.

Samtökin leggjast alfarið gegn frumvarpinu.

Tollfrjáls innflutningskvóti eru verðmæt gæði. Á það við hvort heldur sem
innflytjendur geta laðað til sín önnur viðskipti með lægra verði á innfluttum
landbúnaðarvörum eða taka tollalækkunina til sín í aukinni álagningu.

Það er efnahagslega óskilvirkt að úthluta takmörkuðum gæðum með hlutkesti þar 
sem ólíklegt er að þeir sem þurfa mest á gæðunum að halda fái úthlutun.

Hlutkesti er í raun og veru gjöf frá ríkinu sem skapað gæti eftirmarkað þar sem 
kvótar og/eða tollfrjálsar kjötvörur geta gengið kaupum og sölum og spákaupmenn 
hagnast á viðskiptunum. Það er ósanngjarnt gagnvart almenningi að ríkið úthluti 
verðmætum gæðum án endurgjalds. Engin trygging er fyrir því að þeir sem fái 
gefins tollkvóta taki ekki verðmætin inn sem aukna álagningu. Þá er vandséð 
hvernig framkvæma eigi hlutkesti. Verður því stýrt á einhvern hátt eða munu allir 
hafa sama rétt, án tillits til umfangs? Getur hver sem er sótt um kvóta án tillits til
þess hvort hann ætlar að nýta hann?

Að áliti SMK og LS gengur úthlutun tollkvóta með hlutkesti ekki upp. Núverandi 
uppboðskerfi sýnir mjög vel það markaðsverð sem er í gangi á hverjum tíma, því 
væntanlega bjóða menn í kvóta í takt við sínar þarfir og sölumöguleika. Það verður 
að selja kvótann hæstbjóðanda og krefjast nánast staðgreiðslu á honum til þess að 
tryggja að hann verði nýttur. Almenningur allur nýtur góðs af söluandvirði 
tollkvótans í gegn um ríkissjóð.

Samtökin telja núverandi kerfi vera skásta kostinn í stöðunni og mótmæla harðlega 
breytingum í þá átt sem frumvarpið gerir ráð fyrir.

